
UNIT CUTI BELAJAR

BAHAGIAN PEMBANGUNAN DAN KERJAYA

PEJABAT PENDAFTAR

GARIS PANDUAN POLISI CUTI BELAJAR DALAM NEGARA
TAFSIRAN
‘Pegawai’ 
ertinya staf akademik UniSZA yang melanjutkan pengajian dengan Polisi Cuti Belajar dalam negara
‘Perjanjian’ 



ertinya perjanjian Cuti Belajar dalam negara
‘UniSZA/Universiti’ 


ertinya Universiti Sultan Zainal Abidin

‘Urusetia’
ertinya Unit Cuti Belajar, Bahagian Pembangunan Kerjaya, Pejabat Pendaftar, UniSZA

1. PENGENALAN
Polisi Cuti Belajar dalam negara hanya terpakai kepada kakitangan akademik UniSZA yang tidak mendapat biasiswa SLAB/SLAI dan memilih untuk melanjutkan pengajian dalam negara sepertimana yang telah diperakukan oleh Mesyuarat Lembaga Pengarah Universiti (LPU) Bil.2/2017 bertarikh 13 Mei 2017.
2. OBJEKTIF
Menyediakan peluang melanjutkan pengajian peringkat Ph.D dalam negara kepada kakitangan akademik UniSZA yang tidak mendapat biasiswa SLAB/SLAI.
3. SYARAT DAN KELAYAKAN
3.1 Pegawai merupakan calon yang layak untuk memohon biasiswa SLAB/SLAI tetapi tidak mendapat biasiswa SLAB/SLAI;
3.2 Permohonan hanya untuk pengajian peringkat Sarjana Perubatan/Klinikal dan Ph.D; dan
3.3 Permohonan bagi Penolong Pensyarah perlu disokong oleh Dekan dan justifikasi utama adalah berdasarkan keperluan kritikal di Fakulti.

4. PERUNTUKAN PEMBIAYAAN
4.1 Pegawai adalah di bawah Skim Cuti Belajar Bergaji Penuh Dengan Separa Biasiswa (CBBPDSB), di mana pegawai layak dibayar imbuhan bulanan/gaji dan emolumen, Kenaikan Gaji Tahunan (KGT) dan yuran pengajian sepanjang tempoh Cuti Belajar yang diluluskan.
4.2 Pembiayaan  ini hanya terpakai kepada Pegawai yang sahaja.
4.3 Maklumat perincian penajaan adalah sepertimana jadual berikut:

	Perkara
	Pensyarah Universiti
	Pensyarah Perubatan (P)
	Tutor
	Penolong Pensyarah/

Fellowship

	Gaji/Imbuhan
	Gaji Pokok + Elaun
	Gaji Pokok + Elaun
	Gaji Pokok+ Elaun
	Imbuhan Pen. Pensyarah Bulanan

	Kenaikan Gaji Tahunan (KGT)
	Ada
	Ada
	Ada
	Tidak Berkenaan

	Yuran Pengajian
	*7,000.00
( maksimum )
2 semester
	*21,000.00
( maksimum )
2 semester
	*7,000.00

( maksimum )

2 semester
	*7,000.00
( maksimum )
2 semester

	Kemudahan Ph.D
	Rujuk Garis Panduan Pembiayaan Kemudahan Ph.D Kepada Pemegang SLAB/SLAI dan Pemegang Polisi Cuti Belajar Dalam Negara 

	Lain-Lain Elaun Cuti Belajar
	-Tidak dibiayai -


*yuran pengajian berdasarkan kos sebenar yang dicaj
4.4 UniSZA tidak membiayai yuran pengajian dalam tempoh pelanjutan Cuti Belajar. Jika pegawai tidak berjaya menamatkan pengajian dalam tempoh, pelanjutan hanya akan diluluskan oleh Jawatankuasa Cuti Belajar UniSZA (JKCB) dan segala perbelanjaan serta yuran pengajian adalah di bawah tanggungan pegawai itu sendiri.
4.5 Pengeculian bayaran yuran pengajian bagi peringkat pengajian sarjana dan PhD di UniSZA.

4.6 Elaun cuti belajar adalah tidak dibiayai merangkumi:
i) elaun bantuan keluarga

ii) elaun bantuan sewa rumah

iii) elaun akhir pengajian 

iv) elaun penempatan

v) elaun sara hidup

vi) elaun buku

vii) elaun tesis

viii) elaun alat perkakas

ix) elaun latihan amali

5. PERJANJIAN
5.1 Pegawai yang diluluskan Cuti Belajar dalam negara/UniSZA dikehendaki menandatangani perjanjian yang mengandungi terma ‘bonding period’ setelah tamat pengajian.
6. TATATERTIB
Dalam tempoh Cuti Belajar/ Melanjutkan Pelajaran, Pegawai adalah tertakluk kepada Akta Universiti dan Universiti 1971 serta pindaan-pindaannya. Kaedah-kaedah Universiti Sultan Zainal Abidin (Tatatertib Kakitangan) serta pindaanya dan lain-lain peraturan yang berkaitan. Pegawai adalah dikehendaki pada setiap masa berkelakuan selaras seimbang dengan tanggungjawabnya sebagai Pegawai Kerajaan Malaysia dan Pegawai Universiti Sultan Zainal Abidin.
7. TANGGUNGJAWAB 
7.1 Kelakuan

a. Semasa mengikuti kursus, Pegawai dikehendaki berkelakuan sebagai seorang penuntut yang bertanggungjawab dan dikehendaki mematuhi arahan-arahan/peraturan-peraturan yang dikeluarkan oleh Universiti ini dan Kerajaan Malaysia dari masa ke semasa. Tindakan sewajarnya akan diambil andainya pegawai melanggar arahan/peraturan yang dikeluarkan itu; 
b. Sekiranya Pegawai didapati atau dilaporkan terlibat dalam mana-mana kes jenayah dan apa-apa kesalahan yang akan mencemarkan nama baik Malaysia atau Universiti ini, maka tindakan tatatertib akan diambil dan Cuti Belajar/Melanjutkan Pelajaran dan Biasiswa ini akan ditamatkan. Sekiranya ini berlaku, Pegawai akan dipanggil balik dan dikehendaki membayar gantirugi sebagaimana yang ditetapkan di dalam perjanjian; dan
c. Dalam tempoh kursus, Pegawai tidak dibenarkan membuat perjalanan ke lain-lain negara kecuali dengan kululusan Universiti ini. Sekiranya Pegawai didapati atau dilaporkan melakukan perjalanan sedemikian tanpa kelulusan, maka tindakan tatatertib akan diambil dan Cuti Belajar/Melanjutkan Pelajaran and Biasiswa ini boleh ditamatkan. Sekiranya ini berlaku, Pegawai akan dipanggil balik dan dikehendaki membayar gantirugi sebagaimana ditetapkan di dalam Perjanjian. 
7.2 Kegiatan Politik
a. Pegawai tidak boleh mengambil bahagian dalam apa-apa kegiatan yang difikirkan oleh Kerajaan atau Universiti ini tidak selaras dengan kepentingan Pegawai atau kepentingan Universiti ini atau Malaysia dan apabila Pegawai diberitahu oleh Universiti atau Kerajaan bahawa apa- apa kegiatan yang Pegawai mengambil bahagian adalah tidak selaras dengan kepentingan Pegawai atau kepentingan Malaysia atau Universiti maka Pegawai hendaklah berhenti dengan serta merta daripada mengambil bahagian;

b. Pegawai tidak boleh memegang apa-apa jawatan di dalam apa-apa pertubuhan, badan atau kumpulan orang tanpa terlebih dahulu mendapat kelulusan bertulis daripada Universiti ini dan Universiti mengikut budi bicara mutlaknya, boleh memberi atau tidak memberi kelulusan itu; 
c. Pegawai tidak boleh menjadi seorang ahli atau mengambil bahagian dalam kegiatan apa-apa pertubuhan, badan atau kumpulan orang yang tujuan atau kegiatan-kegiatan itu adalah pada pendapat Kerajaan atau Universiti ini boleh ditafsirkan sebagai bercorak politik tanpa terlebih dahulu mendapat kelulusan bertulis dari Universiti ini dan Universiti mengikut budibicara mutlaknya, boleh memberi atau tidak memberi kelulusan itu; dan 
d. Sekiranya Pegawai melanggar mana-mana syarat tersebut di perenggan (a) hingga (c) di atas, maka tindakan tatatertib akan diambil dan Cuti Belajar/Melanjutkan Pelajaran dan Biasiswa ini akan ditarik balik. Sekiranya ini berlaku, Pegawai akan dipanggil balik dan dikehendaki membayar gantirugi sebagaimana yang ditetapkan di dalam Perjanjian. 
7.3 Laporan Prestasi Pengajian/Kemajuan Pengajian
a. Pegawai adalah bertanggungjawab untuk menghantar Laporan Prestasi Pengajian/Laporan Kemajuan Pengajian ke Unit Cuti Belajar, Pejabat Pendaftar setiap kali semester berakhir (6 bulan sekali) bagi menggantikan Laporan Nilaian Prestasi Tahunan (LNPT).

b. Kegagalan pegawai untuk menghantar Laporan Prestasi Pengajian/Laporan Kemajuan Pengajian akan merencatkan urusan kenaikan pangkat pada masa akan datang.

8. GAGAL PERJANJIAN 
Sekiranya Universiti mendapati bahawa Pegawai telah mengabaikan tanggungjawabnya yang mengakibatkan Pegawai gagal dalam mana-mana peperiksaan atau laporan mengenai kemajuan kursus adalah tidak memuaskan, maka Cuti Belajar/Melanjutkan Pelajaran dan Biasiswa ni akan ditarik balik dan Pegawai dikehendaki membayar gantirugi sebagaimana yang ditetapkan dalam Perjanjian. 
9. KERTAS KERJA/DISERTASI/TESIS 
9.1 Jika Pegawai dikehendaki oleh institusi tempat pengajiannya mengemukakan satu kertas kerja, bagi yang berupa disertasi, tesis atau satu kertas projek berkaitan dengan pengajiannya, pegawai hendaklah mengemukakan dan menyerahkan satu salinan kertas kerja/desertasi/tesis tersebut kepada Universiti ini sebaik-baik sahaja ianya disempurnakan.

9.2 Tesis/Disertasi/Kertas Kerja yang telah dikemukakan dan diserahkan kepada Universiti ini adalah menjadi hak Universiti dan atas kebenaran Universiti, ianya boleh digunakan sebagai bahan bacaan atau rujukan oleh pegawai-pegawai kerajaan, penuntut-penuntut atau orang perseorangan. 
10. PEMBETULAN TESIS 
Pegawai yang diarahkan membuat pembetulan tesis selepas peperiksaan lisan (viva) adalah diberi masa tidak lebih 14 hari daripada tarikh Pegawai menduduki peperiksaan (viva) berkenaan. 
11. LANJUTAN TEMPOH PENGAJIAN 
Tiada pelanjutan tempoh pengajian yang dibenarkan dan tiada pelanjutan penajaan dibenarkan.
12. HAK UNIVERSITI
Walau apapun perbekalan dalam surat Kelulusan Cuti Belajar/ melanjutkan Pelajaran dan Biasiswa ini, Universiti berhak meminda apa-apa peraturan dan peruntukan syarat-syarat di atas dan/atau menambahnya pada bila-bila masa sahaja tanpa sebarang pemberitahuan dan Pegawai adalah tertakluk kepada pindaan-pindaan dan/atau tambahan tersebut. Universiti juga berhak menarik balik tawaran ini atau menamatkan biasiswa ini pada bila-bila masa tanpa memberi sebarang sebab dan Universiti tidak akan melayani apa-apa tuntutan ganti rugi berkenaan/akibat dari perkara ini.
Nota: Sumber rujukan asas pengiraan daripada KPT.

Disediakan oleh:

Unit Cuti Belajar UniSZA
Bahagian Pembangunan dan Kerjaya

Pejabat Pendaftar

